
Bahasa Minangkabau oleh Medewerker A.G.G







IMAT PANGKA KAJO, INGE' PANGKA BITJARO.





Mamangan oerang Minangkabau nan tasaboei' itoe, kalau dipikia
dalam-dalam, gadang bana goenonjo oentoeak kasalamatan hidoei' kito didoeniako, itoelah satoe pitoeah paninggalan ninik moejang kito nan patoei'
bana dipatji' hare' diganggam tagoeah.

Ankoe-ankoe goeroe sekolah boemi poeto di- Minangkabauko, lah lamo bakaradjo meadjak-adjak oerang kito disiko pandai baimat, dan lah diparboeweknjo tjontoh oentoeak ditiroe diteladan oleh moerid-moerid sekolah dan oerang banjak dalam nagari; jaitoe didirikannjo saboeah pasarik atan goeroe-goeroe oentoek baladja manjimpan oeang sakadar paraloe, oentoeak bagoeno dihari kamoedian; nan dinamoinjo Aboean Goeroe-Goeroe.

Adapoen A. G. G. itoe tidak sadjo akan tampe' ankoe-ankoe goero baladja, manjimpan oeang bardiki'-diki', tatapi sabagai bibi' nan ditanam toemboeah dan mahasilkan boeat nan boelih dimakan basamo-samo, karano oewang nan dipitaroehkan ka- A. G. G. itoe, dipagadang poelo — soepajo nan tjije'
djadi doeo — nan doeo na' djadi tigo dan boeliah poelo A.G.G. itoe tampe' ankoe-ankoe goeroe dan lain-lain oerang nan dipertjajoi, salang tenggang diwaktoe kasampitan; asal lai manceroei' sarat roekoennjo.

Kalau ditoeroei' haloean nan samatjam itoe oelih moerid-moerid atau
oelih oerang banjak, ta' dape' tidak tantoelah akan manginjam poelo ba'
mano lamak manihnjo parboewatan nan saroepo itoe. „Apobilo oerang soedah biaso barimat" kabiasoan itoe, mambawo kapado padjatian dan sabab karano itoe ta' dape' tidak tantoelah akan biaso poelo inge' dibitjaro, manimbang nan melare' dan moefaat, dan lain-lain sabagainjo.

Pado hari Sabtoe 19 Maart 1927, diroemah sekolah Agam IV di Boekit Tinggi, alah mamboewe' karapatan poelo baliau-baliau ankoe-ankoe goeroe anggoto pasarikatan A.G.G. itoe dan rape' baliau itoe kabanjo disaratai poelo oelih padoeko toean W. Welmink Inspecteur sekola Malajoe di Boekit Tinggi basamo-samo dengan Toeankoe Dt. Mangkoeto Sati Damang Boekit Tinggi, Toeankoe Dt. Batoeah Damang Tilatang ampe' angke' dan Toeankoe Soetan Parpatih Damang Batoe Sangka.

Adapoe karapatan itoe manoeroei' kaba nan hambo danga, ijolah mampakatokan tantangan boeroek baiknjo diadjakan bahaso dan 'adat. Minangkabau dalam sekolah-sekolah di Soematera Baratko. Itoepoen manoeroei' kaboelatan moepakat nan saharitoe, kabanjo sakato sagalo ankoeankoe nan rape' 'toe mangatokan elok bana diadjakan bahaso dan 'adat Minangkabau disekolah-sekolah disiko, soepajak-anak sadjak moeloi kete' alah diadja tjinto kapado bahaso dan adatnja. Sabagai pitoeah oe-

